
Garudakritam Shiva Stava

ગરુડકૃતં શિવસ્તવઃ

(શિવરહસ્યાન્તર્ગતે ભીમાખ્યે)
દેવ દેવ સકલામરવન્દ્ય
વિશ્વનાથ શશિચૂડ મહેશ ।
વ્યોમકેશ જિતપઞ્ચશરેશ
શૂલમૂલકર દારિતકાલ॥ ૧૮॥
મારમાર હરિસાયક શમ્ભો
કાલકણ્ઠ કરુણાકર ધીર ।
ઘોરપાતકભયાદિહરેશ
પાહિ માં વરદયાઘનસાર॥ ૧૯॥
ક્ષયદ્વીરં વીરં ગરધરમુમાકાન્તમધુના
શરણ્યં મૌલીન્દુદ્યુતિ વિજિતદિગ્વક્ત્રતમસમ્ ।
મહાગોદ્યર્ચમકૃત પટસટાશોભિનૃહરિ-
સ્ફુરદ્વક્ષોહારિપ્રખરનખરોદ્યોતિતનખમ્॥ ૨૦॥
પ્રપદ્યે દેવ ત્વાં શ્રુતિવરશિરશ્ચારુપટલી-
વલીઢં તે પાદં સકલસુરમૌલિદ્યુતપદમ્ ।
અનાથાનાં નાથં સકલજગતામેકશરણં
શરણ્યં ત્વાં શમ્ભું ભવહરણપાદં કલયતઃ॥ ૨૧॥
યથા ચેતો નિત્યં ન ભજતિ તથા પ્રાકૃત સુરાન્
હરિબ્રહ્મામર્ત્યાન્ત્સવરુણમરુત્વાદિકગુણાન્ ।
ભવં ભાવાપન્નં શ્રુતિવરશિરોવેદ્યચરિતં
તવેશાનં કસ્તે પ્રચરતિ નરઃ સ્તવ્યમધુના॥ ૨૨॥
મદીયોઽયં મન્તુઃ સહતુ ચ ભવાનેવ નમસા
યતો વેદે વેદ્યો ભવસિ સહમાનસ્ત્વમધુના ।
તથાપ્યેતદ્ભક્ત્યા ત્વયિ ગદિતમેતદ્વિજતુ મે

ગરુડકૃતં શિવસ્તવઃ

વચઃ પથ્યં સ્વાસ્થ્યં ક્ષમસિ મયિ તિર્યક્ત્વદયયા॥ ૨૩॥
॥ ઇતિ શિવરહસ્યાન્તર્ગતે ગરુડકૃતં શિવસ્તવઃ સમ્પૂર્ણમ્॥
-॥ શ્રીશિવરહસ્યમ્ । ભીમાખ્યઃ અષ્ટમાંશઃ । અધ્યાયઃ ૨૦ ગરુડસ્ય ઈશ્વરપ્રસાદઃ । ૧૮-૨૩॥

